
	პრაქტიკის/ინიციატივის სათაური:
	ინდივიდუალური დამხმარე საშუალებები საჩხერის მუნიციპალიტეტში რეგისტრირებულ ყველა შეზღუდული შესაძლებლობის მქონე  პირისათვის.


	თემატიკა
	შეზღუდული შესაძლებლობის მქონე პირთა უფლებების დაცვა და მხარდაჭერა, საზოგადოებაში მეტი ინტეგრირებისათვის შშმ პირებისათვის ინდივიდუალური დამხმარე საშუალებების შეძენა.

	პრაქტიკის/ინიციატივის ავტორი/ინიციატორი: 
	საჩხერის მუნიციპალიტეტის მერია.

	მუნიციპალიტეტის ზოგადი მონაცემები:  
	საჩხერის მუნიციპალიტეტი-ადმინისტრაციულ-ტერიტორიული ერთეული  იმერეთის მხარეში. ადმინისტრაციული ცენტრია ქალაქი  საჩხერე. მუნიციპალიტეტის ტერიტორია შეადგენს 973 კმ²-ს. მუნიციპალიტეტში 46 დასახლებული პუნქტია: 1 ქალაქი და 45 სოფელი, რომლებიც დაყოფილია 13 ტერიტორიულ ერთეულად: 1 ქალაქად და 12 თემად, მოსახლეობის რაოდენობაა 49470. 


	
	

	პრაქტიკის/ინიციატივის მოკლე აღწერა: 
	    საჩხერის მუნიციპალიტეტში შეზღუდული შესაძლებლობის მქონე პირთა ერთიან ბაზაში დარეგისტრირებულია 2895 ბენეფიციარი (2021 წლის იანვრის მონაცემებით), მათ შორისაა 18 წლამდე ასაკის 127 შშმ სტატუსის მქონე ბავშვი. ამ სტატისტიკის შესწავლის შემდეგ, მუნიციპალიტეტს დაგეგმილი ჰქონდა ჩაეტარებინა საჭიროების კვლევა, რათა შესწავლილი ყოფილიყო ინდივიდუალური საჭიროებები თითოეული ბენეფიციარის. თუმცა აღნიშნული პროექტის განხორციელება ვერ მოხერხდა.  მუნიციპალიტეტმა მიიღო გადაწყვეტილება შშმ სტატუსის მქონე პირებისათვის  შეეძინა ინდივიდუალური დამხმარე საშუალებები.ეს ინიციატივა პირველად გაჟღერდა მ/წლის 31 მაისის  (ოქმი №6) შეზღუდული შესაძლებლობის მქონე პირთა საკითხებზე მომუშავე საბჭოს სხდომაზე, რომელიც ფუნქციონირებს საჩხერის მუნიციპალიტეტში 2016 წლიდან და რომელიც აქტიურად თანამშრომლობს მუნიციპალიტეტის მერიის ჯანმრთელობისა და სოციალური დაცვის სამსახურთან. ეს ყოველივე ხელს შეუწყობს  ამ ადამიანების ინტელექტუალური და ფუნქციური უნარების პროგრესს.


	განხორციელებული პრაქტიკის/კონკრეტული ინიციატივის დეტალური აღწერა:
	შეზღუდული შესაძლებლობის მქონე პირთა სოციალური უფლებების დაცვა და მათი ინტეგრირება საზოგადოებაში ერთ-ერთ უმნიშვნელოვანეს მიმართულებას წარმოადგენს  ჩვენი საზოგადოებისათვის. სახელმწიფო უქმნის მათ საჭირო პირობებს ინდივიდუალური განვითარების, შემოქმედებითი და საწარმოო შესაძლებლობების რეალიზაციისათვის, მაგრამ არანაკლებ  მნიშვნელოვანია მოქალაქეთა ჩართულობაც ამ საკითხში. ბევრი შშმ სტატუსის მქონე ბენეფიციარია, რომელთათვისაც სასიცოცხლოდ მნიშვნელოვანია ისეთი დამხმარე საშუალებებით სარგებლობა, რომელთა შეძენასაც ისინი საკუთარი სახსრებით ვერ ახერხებენ. მათთვის დიდი შვება აღმოჩნდა, როდესაც მუნიციპალიტეტმა საჩხერის მუნიციპალიტეტის საკრებულოს 2018 წლის 11 იანვრის №56 დადგენილებით დამტკიცებული ,,საჩხერის მუნიციპალიტეტის ბიუჯეტიდან მოსახლეობის სოციალური დახმარების სახეების ფინანსების გაცემისა და მიღების წესის“ დებულებაში,  შეზღუდული შესაძლებლობის მქონე პირთა დაცვის 7 მუხლში დაამატა ახალი პუნქტი (7.2), რომელიც ითვალისწინებს საჩხერის მუნიციპალიტეტის ტერიტორიაზე რეგისტრირებულ შშმ პირებზე, რომლებიც საჭიროებენ ინდივიდუალური დამხმარე საშუალებას და რომლებიც არ ფინანსდებიან ან ნაწილობრივ ფინანსდებიან სახელმწიფო პროგრამის ფარგლებში, მათზე გაცემულიყო დახმარება ერთჯერადად, არაუმეტეს 500 (ხუთასი) ლარის ოდენობით.
      ამ ეტაპზე აქტიურად მიმდინარეობს  მუნიციპალიტეტის ტერიტორიაზე მცხოვრები შშმ პირების   აღმოჩენა, რომლებიც საჭიროებენ ინდივიდუალურ დამხმარე საშუალებებს, რათა რაც შეიძლება ბევრმა ბენეფიციარმა ისარგებლოს ამ სერვისით.     აღნიშნული აქტივობები ხელს უწყობს შშმ სტატუსის მქონე პირების ინტეგრირებას და საზოგადოებრივი ცხოვრების ყველა სფეროში მათი თანაბარი მონაწილეობის  გაზრდას.
    აღნიშნულ პროგრამაში აქტიურად არიან ჩართული და თანამშრომლობენ სხვადასხვა ორგანიზაციები, მათ შორის ა(ა)იპ ,,შეზღუდული შესაძლებლობის მქონე პირთა რეგისტრირებული კავშირი“, საქართველოს წითელი ჯვრის საჩხერის რაიონული ორგანიზაციის ,,ინტეგრირებული საქმიანობის დღის ცენტრი“,  ა(ა)იპ ,,შეზღუდული შესაძლებლობის მქონე პირთა თანადგომა-ინტეგრაცია“,  საქართველოს ყრუთა კავშირის საჩხერის ფილიალი და ააიპ საერთაშორისო ასოციაცია ,,საქართველოს ქალები მშვიდობისა და სიცოცხლისათვის“.


	მიღწეული შედეგი და დადებითი გავლენა: 



	აღნიშნული პროგრამით მიმდინარე წელს უკვე ისარგებლა ექვსმა  ბენეფიციარმა, რომელთათვისაც სასიცოცხლოდ მნიშვნელოვანი იყო კონკრეტული დამხმარე საშუალებების შეძენა, გახარჯულია 2984.47 ლარი ადგილობრივი ბიუჯეტიდან. კიდევ ძალიან ბევრი შეზღუდული შესაძლებლობის მქონე პირია  მოლოდინის რეჟიმში, რომლებიც პერიოდულად დაკმაყოფილდებიან.


	მიღებული გამოცდილება და გაკეთებული დასკვნები:





	პროექტით გათვალისწინებული ღონისძიებების ჩატარების შედეგად  მჭიდრო კავშირი ნარჩუნდება   პროექტში მონაწილე  პირებსა  და მუნიციპალიტეტს შორის. ისინი ჩართულები არიან   მუნიციპალიტეტის მიერ ორგანიზებულ   სხვადასხვა საინტერესო აქტივობებსა და ღონისძიებებში. მჭიდრო ურთიერთობებიდან გამომდინარე მერიის სამსახურები განსაზღვრავენ მათ საჭიროებებს, გაუწევენ დახმარებას ამა თუ იმ პრობლემის გადაჭრაში. ეცოდინებათ შშმ პირების ყველა პრობლემა და ადვილად მოხდება მათი ინტეგრაცია თითოეულ თემში.ყველა მუნიციპალიტეტმა უნდა გაითვალისწოს და მაქსიმალურად ჩართოს შეზღუდული შესაძლებლობის მქონე ყველა პირი ისეთ საკითხებში, რომელიც უშუალოდ კავშირშია მათთან , “არაფერი ჩვენს შესახებ ჩვენს გარეშე”.
მიმდინარე და მომავალი  წლის ბიუჯეტში, აღნიშნული პროგრამისთვის    განსაზღვრულია 20 000 ლარი, რომლის გადახედვაც მომავალში მოხდება შეზღუდული შესაძლებლობის მქონე პირების საჭიროებებიდან გამომდინარე.



	საკრებულოს როლი:

	  აღნიშნული პროექტი განხილული იქნა საკრებულოს ჯანდაცვისა და სოციალურ საკითხთა კომისიის სხდომაზე. პროექტმა მიიღო სრული მხარდაჭერა და დამტკიცდა საკრებულოს მიერ. საკრებულოს ჯანდაცვისა და სოციალურ საკითხთა კომისიაში მუშაობენ საკრებულოში არსებული ყველა ფრაქციის წარმომადგენლები,მათი აზრი პოზიტიური იყო აღნიშნული  პროექტის მიმართ.



	1. პრატიკასთან/ინიციატივანსთან ან ამავე საკითხთან დაკავშირებული,  სამომავლო გეგმების მოკლე  მიმოხილვა; 

	მუნიციპალიტეტში იგეგმება შშმ პირთა მიმართულებით საჭიროებათა კვლევის ჩატარება, სადაც შესწავლილი იქნება შშმ პირთა ინდივიდუალური საჭიროებები და გამოვლენილი საჭიროებების მიხედვით დაიგეგმება ახალი პროგრამის ამოქმედება.


	საკონტაქტო ინფორმაცია: 



	ანა შუკაკიძე-ჯანმრთელობისა და სოციალური დაცვის სამსახურის უფროსი (ტელ: 599 78-85-85 ) ელ-ფოსტა  shukakidze.ana2@gmail.com
[bookmark: _GoBack]მარიკა ცარციძე - შრომითი ხელშეკრულებით დასაქმებული პირი (ტელ: 551 12-14-62 ) ელ-ფოსტა mariammtsartsidze@gmail.com 























































































